
दळशंद्र ।
রেমুণা হইতে শ্ৰীকৃষ্ণচৈতন্য যাজপুরের উদ্দেশে যাত্রা করেন। পথে গোবিন্দদাসের কড়চায় হরিপুর, বালেশ্বর ও নীলগড়ের নাম উল্লেখ আছে । তিনটী স্থানই পুৱী যাইবার পথে ; তন্মধ্যে বালেশ্বর এখন একটী সহর। এখন তথায় বেঙ্গল নাগপুর রেলওয়ে cलेन । সহরে প্রসিদ্ধ ঝাড়েশ্বর শিবমন্দির। বােধ হয় তৎকালে ইহা বিশেষ প্ৰসিদ্ধ ছিল না ।
ইউরোপীয় বণিকসকলের ক্রমশঃ ভারতবর্ষে আবির্ভাব হওয়ায় বালেশ্বরের উন্নতি। পূর্বে এখানে সমুদ্রযানোপযোগী ছোট ছোট জাহাজ প্ৰস্তুত হইত। কিছু দিন পূর্বে ইহা লবণের প্রসিদ্ধ বন্দর ছিল। এখনও ইংরাজ, ফরাসী, ওলন্দাজ ও দিনামারদিগের কুঠির চিন্তু আছে ; কিন্তু লিভারপুলের লবণের প্রাদুর্ভাবে এখন আর বালেশ্বরে লবণ হয় না ; প্ৰধান বাণিজ্যের লোপ হওয়ায় বালেশ্বরের আর গৌরব নাই।
যাজপুর।
“কত দিনে মহাপ্ৰভু শ্ৰীগৌর সুন্দর। আইলেন যাজপুর ব্ৰাহ্মণ নগর ৷”—
वै5ऊशु उ१लड ( अरुवा २ )
যাজপুর ইতিহাস-প্ৰসিদ্ধ নগর। ইহা এক সময়ে বৌদ্ধৃদিগের পবিত্র স্থান ছিল এবং ইহা তৎপরে শৈব-কেশরী রাজাদিগের উড়িষ্যার রাজধান্ত্রী ছিল। বৈদিক ধৰ্ম্মাবলম্বীদিগেরও ইহা সুপ্ৰসিদ্ধ তীর্থ। এই স্থানে চতুর্মুখ অশ্বমেধ যজ্ঞ দ্বারা বিষ্ণুকে তুষ্ট করিয়া বেদোদ্ধার করিয়াছিলেন। এই নিমিত্ত ইহার নাম যজ্ঞাপুর এবং যজ্ঞ বা যাজশব্দ হইতে যাজপুর নামের উৎপত্তি হইয়াছে। কেহ কেহ বলেন রাজা যযাতি কেশরীর নামেই যাজপুরের নামকরণ হইয়াছে। যাহা হউক, তথায় এক কালে দশ হাজার

		 এই পাতা শেষ সম্পাদিত হয়েছে ১২:৩৭টার সময়, ৩০ আগস্ট ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

